
Жасанды аралдарды, бөгеттердi, құрылыстар 

мен қондырғыларды, сондай-ақ мұнай 

операцияларымен байланысты өзге де 

объектiлердi құру, пайдалануға беру және 

пайдалану қағидаларын бекiту туралы 
Қазақстан Республикасының Энергетика министрiнiң 2015 

жылғы 23 ақпандағы № 131 бұйрығы. Қазақстан 

Республикасының Әдiлет министрлiгiнде 2015 жылы 30 

сәуiрде № 10900 тiркелдi 

 

"Әдiлет" ақпараттық-құқықтық жүйесi 21.05.2015 ж.; 

"Егемен Қазақстан" 7.04.2016 ж. № 65 (28793); 

"Казахстанская правда" от 7.04.2016 г. № 65 (28191) 

 
 

      «Жер қойнауы және жер қойнауын пайдалану туралы» 

2010 жылғы 24 маусымдағы Қазақстан Республикасының Заңы 

18-бабының 9) тармақшасына сәйкес БҰЙЫРАМЫН: 

      1. Қоса берiлiп отырған Жасанды аралдарды, 

бөгеттердi, құрылыстар мен қондырғыларды, сондай-ақ 

мұнай операцияларымен байланысты өзге де объектiлердi 

құру, пайдалануға беру және пайдалану қағидалары 

бекiтiлсiн. 

      2. Қазақстан Республикасы Энергетика 

министрлiгiнiң Мұнай-газ кешенiндегi экологиялық 

реттеу, бақылау және мемлекеттiк инспекция комитетi 

заңнамада белгiленген тәртiппен: 

      1) Қазақстан Республикасының Әдiлет 

министрлiгiнде осы бұйрықтың мемлекеттiк тiркелуiн; 

      2) Қазақстан Республикасының Әдiлет 

министрлiгiнде оның мемлекеттiк тiркелгенiнен кейiн 

күнтiзбелiк он күн iшiнде осы бұйрықты ресми жариялауға 

«Әдiлет» ақпараттық құқықтық жүйесiне, сонымен бiрге 

мерзiмдi баспа басылымдарына жолдануын; 

      3) осы бұйрықты Қазақстан Республикасы Энергетика 

министрлiгiнiң ресми интернет-ресурсында және 

мемлекеттiк органдардың интранет-порталында 

орналастыруын; 

      4) осы бұйрықты Қазақстан Республикасы Әдiлет 

министрлiгiнде мемлекеттiк тiркегеннен кейiн он жұмыс 

күнi iшiнде Қазақстан Республикасы Энергетика 

министрлiгiнiң Заң қызметi департаментiне осы тармақтың 

2) және 3) тармақшаларымен көзделген iс-шаралардың 



орындалуы туралы мәлiметтердi ұсынуды қамтамасыз етсiн. 

      3. Осы бұйрықтың орындалуын бақылау жетекшiлiк 

ететiн Қазақстан Республикасы Энергетика вице-

министрiне жүктелсiн. 

      4. Осы бұйрық оның алғаш ресми жарияланған 

күнiнен кейiн күнтiзбелiк жиырма бiр күн өткен соң 

қолданысқа енгiзiледi. 

      Қазақстан Республикасы 

      Энергетика 

министрi                             В. Школьник 

      «КЕЛIСIЛГЕН»                  «КЕЛIСIЛГЕН» 

      Қазақстан Республикасы        Қазақстан 

Республикасы 

      Ауыл шаруашылығы              Инвестициялар және 

даму 

      министрi                      министрiнiң м.а. 

      ______________А. Мамытбеков   ________________Ж. 

Қасымбек 

      2015 жылғы 18 наурыз          2015 жылғы 24 ақпан 

      «КЕЛIСIЛГЕН»                  «КЕЛIСIЛГЕН» 

      Қазақстан Республикасы        Қазақстан 

Республикасы 

      Қорғаныс министрi             Ұлттық экономика 

министрiнiң м.а. 

      ____________ И. Тасмағамбетов ________________М. 

Құсайынов 

      2015 жылғы 30 наурыз          2015 жылғы 26 

наурыз 

      «КЕЛIСIЛГЕН»                  «КЕЛIСIЛГЕН» 

      Қазақстан Республикасы        Қазақстан 

Республикасы 

      Iшкi iстер министрi           Ұлттық қауiпсiздiк 

      ________________Қ. Қасымов    комитетiнiң 

төрағасы 

      2015 жылғы 4 наурыз           ________________ Н. 

Әбiқаев 

                                    2015 жылғы 11 

наурыз 

Қазақстан Республикасы  

Энергетика министрiнiң  

2015 жылғы 23 ақпандағы 



№ 131 бұйрығымен    

бекiтiлген       

Жасанды аралдарды, бөгеттердi, құрылыстар мен 

қондырғыларды, сондай-ақ мұнай операцияларымен 

байланысты өзге де объектiлердi құру, пайдалануға беру 

және пайдалану ҚАҒИДАСЫ 

1. Жалпы ережелер 

      1. Осы Жасанды аралдарды, бөгеттердi, құрылыстар 

мен қондырғыларды, сондай-ақ мұнай операцияларымен 

байланысты өзге де объектiлердi құру, пайдалануға беру 

және пайдалану қағидасы (бұдан әрi - Қағида) Қазақстан 

Республикасының «Жер қойнауы және жер қойнауын 

пайдалану туралы» 2010 жылғы 24 маусымдағы, «Қазақстан 

Республикасындағы сәулет, қала құрылысы және құрылыс 

қызметi туралы» 2001 жылғы 16 шiлдедегi, «Сауда 

мақсатында теңiзде жүзу туралы» 2002 жылғы 17 

қаңтардағы, «Жануарлар дүниесiн қорғау, өсiмiн молайту 

және пайдалану туралы» 2004 жылғы 9 

шiлдедегi, «Техникалық реттеу туралы» 2004 жылғы 9 

қарашадағы, «Қазақстан Республикасының Мемлекеттiк 

шекарасы туралы» 2013 жылғы 16 қаңтардағы, «Азаматтық 

қорғау туралы» 2014 жылғы 11 сәуiрдегi заңдарына, 

Қазақстан Республикасының Экологиялық және 

Су кодекстерiне сәйкес әзiрлендi. 

      2. Қағида жасанды аралдарды, бөгеттердi, 

құрылыстар мен қондырғыларды, сондай-ақ теңiзде 

жүргiзiлетiн мұнай операцияларымен байланысты өзге де 

объектiлердi құру, пайдалану және қолдану тәртiбiн 

айқындайды. 

      3. Осы Қағидада пайдаланылатын негiзгi ұғымдар: 

      1) жануарлар дүниесiн қорғау, өсiмiн молайту және 

пайдалану саласындағы уәкiлеттi мемлекеттiк орган - 

жануарлар дүниесiн қорғау, өсiмiн молайту және 

пайдалану саласындағы басшылықты, сондай-ақ өз 

өкiлеттiктерi шегiнде салааралық үйлестiрудi жүзеге 

асыратын орталық атқарушы орган; 

      2) жасанды аралдарды, бөгеттердi, құрылыстар мен 

қондырғыларды, сондай-ақ теңiздегi мұнай 

операцияларымен байланысты өзге де объектiлердi құруға, 

пайдалануға беруге және пайдалануға рұқсат - белгiлi 

бiр учаске шегiнде өтiнiш берушiге оның жасанды 

аралдарды, бөгеттердi, құрылыстар мен қондырғыларды, 

сондай-ақ теңiздегi мұнай операцияларымен байланысты 



өзге де объектiлердi құруға, пайдалануға беруге және 

пайдалануға ниетiн iске асыру құқығын беретiн құзыреттi 

органның рұқсаты; 

      3) жүзбелi жабдықты (жүзбелi бұрғылау 

қондырғысын) алуға тапсырыс берушi – жүзбелi жабдықты 

(жүзбелi бұрғылау қондырғысын) құру жөнiндегi 

жұмыстарды орындауға арналған мердiгерлiк шартын 

жасаған жеке, заңды тұлға немесе бiрлестiк 

(консорциум), құрылып жатқан кеменiң инвесторы, иесi; 

      4) қорғаныс саласындағы уәкiлеттi орган - 

қорғаныс саласындағы мемлекеттiк саясатты жүзеге 

асыратын орталық атқарушы орган; 

      5) қоршаған ортаны қорғау саласындағы уәкiлеттi 

орган - қоршаған ортаны қорғау және табиғат пайдалану 

саласындағы басшылықты және салааралық үйлестiрудi 

жүзеге асыратын орталық атқарушы орган, сондай-ақ оның 

аумақтық органдары; 

      6) құзыреттi орган - мұнай және газ саласындағы 

уәкiлеттi орган; 

      7) мемлекеттiк шекараны қорғауды қамтамасыз ету 

саласындағы уәкiлеттi орган - Қазақстан Республикасының 

«Қазақстан Республикасының Мемлекеттiк шекарасы туралы» 

2013 жылғы 16 қаңтардағы  заңына сәйкес Қазақстан 

Республикасының Мемлекеттiк шекарасын қорғауды және 

күзетудi жүзеге асыратын мемлекеттiк орган; 

      8) мердiгер – теңiз құрылыстарын құру және оларды 

қолдану процесi кезiнде техникалық алып жүру жөнiндегi 

жұмыстарды орындауға арналған мердiгерлiк шартына 

сәйкес жер қойнауын пайдаланушы және/немесе тапсырысшы 

тартқан жеке немесе заңды тұлға; 

      9) өнеркәсiптiк қауiпсiздiк саласындағы уәкiлеттi 

орган - өнеркәсiптiк қауiпсiздiк саласында басшылықты 

және салааралық үйлестiрудi, мемлекеттiк саясатты 

әзiрлеудi және iске асыруды жүзеге асыратын орталық 

атқарушы орган; 

      10) өтiнiш берушi - теңiз құрылыстарын салуға 

немесе орналастыруға рұқсатын алу үшiн құзыреттi 

органға өтiнiш беретiн тұлға; 

      11) теңiз құрылыстарын пайдалану - теңiз 

құрылыстарын мақсаты бойынша пайдалану үшiн техникалық 

шаралар жиынтығы; 

      12) су қорын пайдалану және қорғау, сумен 

жабдықтау, су бұру саласындағы уәкiлеттi орган - елдi 

мекендер шегiнен тыс жерлерде су қорын пайдалану және 

қорғау, сумен жабдықтау, су бұру саласындағы басқару 



мен бақылау функцияларын жүзеге асыратын мемлекеттiк 

орган; 

      13) теңiз құрылыстары - жасанды аралдарды, 

бөгеттердi, қондырғыларды, теңiзде мұнай операцияларын 

жүргiзуге арналған жылжымайтын және жүзбелi жабдықты 

қоса алғанда, теңiзде болатын қолдан жасалған 

құрылыстар; 

      14) теңiз құрылыстарын салу (құру) - теңiз 

құрылыстарының жаңаларын жобалау (тұрғызу) және 

(немесе) қолданыстағыларын өзгерту (конструкцияларды 

кеңейту және құрастырмаларын өзгерту) жөнiндегi қызмет. 

      Қағидада қолданылатын өзге ұғымдар «Жер қойнауы 

және жер қойнауын пайдалану туралы» 2010 жылғы 24 

маусымдағы заңында пайдаланылатын ұғымдарға сәйкес 

келедi. 

      Ескерту. 3-тармаққа өзгерiс енгiзiлдi - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

2. Жасанды аралдарды, бөгеттердi, құрылыстар мен 

қондырғыларды, сондай-ақ мұнай операцияларымен 

байланысты өзге де объектiлердi құру, пайдалануға беру 

және пайдалану тәртiбi 

Параграф 1. Теңiз құрылыстарын құру, пайдалану және 

қолдану үшiн рұқсаттарды алу 

      4. Өтiнiш берушi осы Қағидаға 1-қосымшаға сәйкес 

нысан бойынша берiлетiн жасанды аралдарды, бөгеттердi, 

құрылыстар мен қондырғыларды, сондай-ақ теңiздегi мұнай 

операцияларымен байланысты өзге де объектiлердi құруға, 

пайдалануға беруге және пайдалануға рұқсат (бұдан әрi - 

рұқсат) алу үшiн құзыреттi органға: 

      1) осы Қағидаға 2-қосымшаға сәйкес нысан бойынша 

жер қойнауын пайдаланушының немесе жүзбелi жабдықты 

(жүзбелi бұрғылау қондырғысын) алуға тапсырыс берушiнiң 

қолы қойылған рұқсат алуға өтiнiштi (бұдан әрi - 

өтiнiш); 

      2) осы Қағидаға 3-қосымшаға сәйкес мәлiметтер 

нысанын жолдайды. 

      5. Өтiнiш берушi осы Қағиданың 4-тармағында 

көзделген мәлiметтердi толық бермеген жағдайда, 

құзыреттi орган үш жұмыс күнi iшiнде өтiнiштi 

қарамастан керi қайтарады. Жетiспеген мәлiметтер қоса 

берiлген өтiнiштi қарау мерзiмi құзыреттi орган өтiнiш 



берушiнiң қайтадан берiлген өтiнiшiн алған сәттен 

бастап есептеледi. 

      6. Құзыреттi орган мәлiмет нысаны қоса берiлген 

өтiнiштi алғаннан кейiн төрт жұмыс күнi iшiнде оларды 

қорғаныс, мемлекеттiк шекараны қорғауды қамтамасыз ету, 

су қорын пайдалану және қорғау, сумен жабдықтау, су 

бұру және жануарлар дүниесiн қорғау, өсiмiн молайту 

және пайдалану саласындағы уәкiлеттi органдарға 

жiбередi, олар жетi жұмыс күнi iшiнде теңiз құрылысын 

көрсетiлген географиялық координаталары ауданында 

салудың немесе орналастырудың мүмкiндiгiн немесе мүмкiн 

еместiгiн келiседi. 

      7. Құзыреттi орган осы Қағиданың 6-тармағында 

көзделген уәкiлеттi органдардың жауаптарын алғаннан 

кейiн төрт жұмыс күнi iшiнде өтiнiштi қарап, рұқсат 

бередi немесе оны беруден бас тартады. 

      8. Құзыреттi орган осы Қағиданың 6-тармағында 

көзделген уәкiлеттi органдардың бiреуiнiң терiс жауабы 

болса, сондай-ақ пайдаланушы немесе жүзбелi жабдықты 

(жүзбелi бұрғылау қондырғысын) алуға тапсырыс берушi 

дәйексiз мәлiметтердi қамтитын құжаттарды ұсынған 

жағдайда рұқсат беруден бас тартады. 

      Ескертулердi (болған жағдайда) алып тастағаннан 

кейiн рұқсатты алу осы Қағиданың 5, 6, 7-тармақтарына 

сәйкес жүзеге асырылады. 

      9. Жер қойнауын пайдаланушы (мердiгер) немесе 

жүзбелi жабдықты (жүзбелi бұрғылау қондырғысын) алуға 

тапсырыс берушi қайта ұйымдастырылған және (немесе) 

атауы өзгерген жағдайда көрсетiлген мәлiметтердi 

растайтын тиiстi құжаттардың көшiрмесiмен қоса рұқсатты 

қайта ресiмдеу туралы еркiн түрде өтiнiш бередi. 

      Құзыреттi орган жер қойнауын пайдаланушы 

(мердiгер) немесе жүзбелi жабдықты (жүзбелi бұрғылау 

қондырғысын) алуға тапсырыс берушi тиiстi өтiнiшiн 

жолдаған күннен бастап он жұмыс күнi iшiнде осы 

Қағиданың 6-тармағында қарастырылған шараны сақтамай-ақ 

рұқсатты қайта ресiмдейдi. 

      Ескерту. 9-тармаққа өзгерiс енгiзiлдi - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

Параграф 2. Теңiздегi мұнай операцияларымен байланысты 

теңiз құрылыстарын жобалау 



      10. Теңiз құрылыстарын жобалау кезiнде осы 

Қағиданың 1-тармағында көрсетiлген Қазақстан 

Республикасының заңнамалары сақталады. 

      11. Теңiз құрылыстарын жобалау жер қойнауын 

пайдаланушылардың (мердiгерлердiң) бастамасы бойынша 

және қаржысы есебiнен жер қойнауын пайдалануға 

арналған келiсiмшарттың шеңберiнде жүзеге асырылады. 

      Белгiсiз тұлғалар шеңберi, сонымен бiрге жер 

қойнауын пайдаланушылар қолдану үшiн арналған теңiз 

құрылыстарын - жүзбелi жабдықты (жүзбелi бұрғылау 

қондырғысын) жобалау жер қойнауын пайдалануға арналған 

келiсiмшартсыз, азаматтық-құқықтық келiсiм негiзiнде 

жүзеге асырылады. 

      12. Салуға немесе орналастыруға жататын теңiз 

құрылысын орналастыру орнын таңдау теңiз құрылысын 

қауiпсiз салуды және пайдалануды қамтамасыз ету 

мақсатында теңiз түбi учаскесiне толық геотехникалық 

зерделеу жүргiзiлгеннен кейiн жүзеге асырылады. 

      13. Теңiз құрылысын салуға арналған учаскенi 

зерделеу кезiнде жер қойнауын пайдаланушы (мердiгер) 

мыналарды жүзеге асырады: 

      1) құбыржолдардың, кәбiлдiң және басқа да 

объектiлердiң бар-жоғын зерттеу; 

      2) жоспарланып отырған қауiпсiздiк дәрежесiне 

сәйкес теңiз құрылысын жобалау үшiн қажеттi теңiз 

түбiнiң жағдайы туралы инженерлiк-геологиялық деректер; 

      3) теңiз құрылысын орналастыру орнын таңдауды 

қамтамасыз ету белгiленген, әсiресе кеме жайға 

кiреберiстердегi белгiленген навигациялық жолдардан, 

сондай-ақ дәстүрлi балық аулау орындарынан, өсiмiн 

молайту, жайып семiрту және балықтардың өрiс аударуы 

үшiн аса бағалы учаскелерiнен және балық шаруашылығы 

үшiн аса бағалы маңызы бар басқа су жануарларынан тыс 

жерде жүргiзу. 

      14. Осы Қағидалардың 38-тармағында көрсетiлген 

жүзбелi қондырғы мен объектiлерден басқа теңiз 

қондырғыларының құрылыс жұмыс жобалары сәулет, қала 

құрылысы және құрылыс қызметi саласындағы Қазақстан 

Республикасының заңнамасында белгiленген тәртiппен 

келiсiледi, бекiтiледi және мемлекеттiк сараптамадан 

өтедi. 

      Ескерту. 14-тармақ жаңа редакцияда - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 



      15. Осы Қағидалардың 38-тармағында көрсетiлген 

жүзбелi қондырғы мен объектiлерден басқа құрылыстарды 

жобаламас немесе теңiз құрылыстарын қайта құрмас бұрын, 

Қазақстан Республикасының қала құрылысы және құрылыс 

қызметi саласындағы заңнамасына сәйкес, инженерлiк 

iздеулер (инженер-гидрографиялық, геодезиялық, 

геологиялық, гидрометеорологиялық) жүргiзiлуi тиiс. 

      Ескерту. 15-тармақ жаңа редакцияда - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

      16. Инженерлiк iзденiстер нәтижелерi жұмыс 

жобаларында қабылданатын шешiмдердi негiздеу үшiн және 

жұмыстарды жобалауды, қауiпсiз және сапалы жүргiзудi 

ұйымдастыру үшiн қолданылады. 

      17. Жобалау құжаттамасының құрамына мыналар 

кiредi: 

      1) қоршаған табиғи ортаның жай-күйiн жобалау 

алдындағы (базалық) бағалау; 

      2) теңiз құрылысын салуға жоспарланған қоршаған 

табиғи ортаға әсерiн бағалау Қазақстан 

Республикасының заңнамасында көзделген қала құрылысы 

және құрылысты жобалау сатыларын ескере отырып, дәйектi 

түрде жүзеге асырылады; 

      3) ықтимал дағдарысты (авариялық) жағдайларды 

талдау, олардың алдын алу және жұмыс iстейтiн персонал 

мен теңiзде мұнай операцияларын жүргiзуге байланысты 

теңiз құрылыстарындағы авариялық (ықтимал дағдарысты) 

әсер ету аймағында тұратын тұрғындарды қорғау жөнiндегi 

iс-шаралар; 

      4) келеңсiз салдардың алдын алу жөнiндегi 

шараларды (табиғи экологиялық жүйелер мен 

биоресурстарды қоса алғандағы табиғат ресурстарының 

жойылуы, тозу, зақымдануы және таусылуы) қоса алғанда, 

табиғатты қорғау шараларының кешенi бойынша ұсыныстары, 

ұңғыманы бақылауға алуы, су қоймаларының 

биоресурстарына жасалған зардаптарының орнын толтыруы; 

      5) өнеркәсiп қауiпсiздiгi, өрт қауiпсiздiгiн 

қамтамасыз ету, өндiрiстiк санитария және жұмыс iстеушi 

персоналдың еңбегiн қорғау, сондай-ақ теңiздегi 

авариялар мен олардың салдарын жоюға мамандандырылған 

өзге де ұйымдарды тарту мәселелерi; 

      6) қағиданың 13-тармағына сәйкес теңiз құрылысын 

салуға арналған учаскенi зерттеу нәтижелерi. 

      18. Жер қойнауын пайдаланушы (мердiгер) немесе 



жүзбелi жабдықты (жүзбелi бұрғылау қондырғысын) алуға 

тапсырыс берушi теңiз құрылысын салуды (монтаждауды) 

және пайдалануды жүзеге асырғанға дейiн халықты 

хабардар етудi және қоғамдық пiкiрдi есепке алуды 

Қазақстан Республикасы экологиялық заңнамасының 

талаптарына сәйкес қамтамасыз етедi. 

Параграф 3. Теңiз құрылыстарын салу (монтаждау) 

      19. Теңiз құрылыстарын салу (монтаждау) осы 

Қағиданың 1-тармағында көрсетiлген Қазақстан 

Республикасының заңнамасы талаптарына сәйкес жүзеге 

асырылады. 

      20. Теңiз құрылыстарын салуды (немесе 

монтаждауды) аяқтаған соң осы Қағидалардың 38-

тармағында көрсетiлген жүзбелi қондырғы мен 

объектiлерден басқа жер қойнауын пайдаланушы (мердiгер) 

оларды Қазақстан Республикасындағы сәулет, қала 

құрылысы және құрылыс қызметi заңнамасына сәйкес теңiз 

құрылыстарын пайдалануға қабылдауды қамтамасыз етедi. 

      Ескерту. 20-тармақ жаңа редакцияда - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

      21. Осы Қағидалардың 38-тармағында көрсетiлген 

жүзбелi қондырғы мен объектiлердi пайдалануға қабылдау, 

сондай-ақ оларды монтаждау және iске қосу бойынша одан 

кейiнгi жұмыстар азаматтық қорғау және теңiзде 

қауiпсiздiк саласындағы Қазақстан Республикасы 

заңнамасының талаптарына сәйкес жүзеге асырылады. 

      Осы Қағидалардың 38-тармағын ескере отырып, 

тапсырысшы, Қазақстан Республикасының аумағындағы 

құрылыстың аяқталғанынан кейiн теңiздегi мұнай 

операцияларын жүргiзу үшiн жүзбелi жабдықтың (жүзбелi 

бұрғылау қондырғыны) бастапқы қабылдауын жүзеге 

асырады; 

      Каспий теңiзiнiң қазақстандық секторындағы 

белгiленген учаскi шегiнде (келiсiмшарттық аумақ) 

монтаждау жұмыстарының аяқталысымен жүзбелi жабдықты 

(жүзбелi бұрғылау қондырғысын) пайдалануға енгiзу 

жүзбелi қондырғының (жүзбелi бұрғылау қондырғысы меншiк 

иесiнiң) немесе оның өкiлеттi тұлағасы және өндiрiстiк 

қауiпсiздiк саласындағы уәкiлеттi органның аумақтық 

бөлiмше өкiлiнiң қатысуымен жер қойнауын пайдаланушымен 

құрылған комиссиямен жүзеге асырылады. 

      Ескерту. 21-тармақ жаңа редакцияда - ҚР 



Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

      22. Жер қойнауын пайдаланушы (мердiгер) 

адамдардың қауiпсiздiгiне қатер төндiрмеу, кеменiң 

жүзуiне немесе балық аулауға кедергi келтiрмеу үшiн 

теңiз құрылыстарына олардың теңiздегi орналасқан жерi 

туралы ескерту жөнiндегi тиiстi құралдарды қамтамасыз 

етедi. 

      23. Теңiз құрылыстарының айналасында қауiпсiздiк 

аймақтары белгiленiп, әрбiр сырт шегi нүктесiнен бес 

жүз метрден аспайтын қашықтықта созылып жатады. 

      24. Теңiзде мұнай қоймаларын немесе 

резервуарларын салуға және пайдалануға, мұнайды тiкелей 

теңiз құрылыстарынан танкермен тасымалдаған кезде 

мұнайды уақытша (жиырма күннен асырмай) сақтауды 

қоспағанда, теңiз құрылыстарында мұнай сақтауға және 

жинауға тыйым салынады. 

Параграф 4. Теңiз құрылыстарын пайдалану 

және қолдану 

      25. Теңiз құрылыстарын және жүзбелi жабдықты 

(жүзбелi бұрғылау қондырғысын) пайдалану тиiстi 

объектiнi (объектiлердi) осы Қағидалардың 20 және 21-

тармақтарында көрсетiлген тәртiппен қабылдағаннан кейiн 

жүзеге асырылады. 

      Ескерту. 25-тармақ жаңа редакцияда - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

      26. Теңiз құрылысы пайдалануға берiлгеннен кейiн 

оны қолдану тұрғындардың денсаулығы мен қоршаған ортаға 

қауiп төндiрмейтiн техникалар мен технологияларды 

пайдалану арқылы жүзеге асырылады. 

      27. Қазақстан Республикасының су заңнамасына 

сәйкес су қорғау аймақтары мен белдеулерiнде құрылыс, 

түбiн тереңдету, жару және өзге де жұмыстар жергiлiктi 

атқарушы органдар белгiлеген аймақтар мен белдеулердi 

пайдалану режимiн сақтай отырып жүзеге асырылады. 

      28. Теңiз құрылыстарын пайдалануды бастау алдында 

жер қойнауын пайдаланушы (мердiгер) авариялық-қалпына 

келтiру және жөндеу жұмыстарын жүргiзудiң iшкi 

тәртiбiн, сондай-ақ оларды пайдалану үдерiсiнде теңiз 

құрылыстарында дағдарысты (авариялық) жағдайлар 

туындаған жағдайда жұмыс iстейтiн персонал мен теңiз 



құрылысының қолданылу аймағында тұратын тұрғындарды 

көшiру жоспарын әзiрлейдi және бекiтедi. 

      29. Теңiз құрылыстарын пайдалану үдерiсiнде 

дағдарыста (авариялық) жағдайлар туындаған кезде 

авариялық-қалпына келтiру және жөндеу жұмыстарын 

жүргiзу бойынша iшкi тәртiбi Қазақстан Республикасының 

азаматтық қорғау саласындағы заңнамасының талаптарын 

сақтаумен жүзеге асырылады. 

      30. Теңiз құрылыстарын пайдалану үдерiсiнде 

дағдарысты (авариялық) жағдайлар туындаған жағдайда 

көшiру жоспары Қазақстан Республикасының азаматтық 

қорғау саласындағы заңнамасының талаптарын сақтаумен 

жүзеге асырылады. 

      31. Теңiз құрылыстарын пайдаланбас бұрын, жер 

қойнауын пайдаланушы (мердiгер) азаматтық қорғау 

органдарымен келiсiлген теңiз құрылыстарын пайдалану 

барысында өрттен қорғау тәртiбiн әзiрлеп мақұлдайды. 

      Теңiз құрылыстарын өрттен қорғауды қамтамасыз ету 

тәртiбi оларды пайдалану үдерiсiнде жыл сайын қайта 

келiсiледi және қайта бекiтiледi. 

      Ескерту. 31-тармаққа өзгерiс енгiзiлдi - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

      32. Авариялық-қалпына келтiру жұмыстарын 

жүргiзудiң iшкi тәртiбi, сондай-ақ теңiз құрылыстарын 

пайдалану үдерiсiнде дағдарысты (авариялық) жағдайлар 

туындаған жағдайдағы көшiру жоспары жыл сайын қайта 

келiсiледi және қайта бекiтiледi. 

      33. Теңiз құрылыстарын пайдалануды бастау алдында 

жер қойнауын пайдаланушы (мердiгер) қоршаған табиғи 

ортаның жағдайын (экологиялық мониторинг) және 

жүргiзiлетiн мұнай операцияларын iшкi (өндiрiстiк) 

бақылауды жүзеге асырудың қоршаған ортаны қорғаудың 

аумақтық органдарымен келiсiлген тәртiбiн әзiрлейдi 

және бекiтедi. 

      Қоршаған табиғи ортаның жағдайы мен жүргiзiлетiн 

мұнай операцияларын iшкi (өндiрiстiк) бақылауды жүзеге 

асыру тәртiбi Қазақстан 

Республикасының Экологиялық кодексiне сәйкес жыл сайын 

қайта келiсуге және қайта бекiтуге жатады. 

      34. Жер қойнауын пайдаланушы (мердiгер) немесе 

жүзбелi жабдықты (жүзбелi бұрғылау қондырғысын) алуға 

тапсырыс берушi: 

      1) көтеру және бекiту; 



      2) түсiру және бастапқы қорыту; 

      3) жүзу үстiнде құрастыру; 

      4) сүйрету; 

      5) iске қосу және тiк көтеру; 

      6) суға батыру; 

      7) тiректердi орнату; 

      8) монтаждаудан кейiн тұтас құрылыстың құрылымдық 

берiктiгi мен тұтастығы сияқты жұмыстарды жүргiзу 

кезiнде теңiздегi мұнай операциялары үшiн 

пайдаланылатын құрылыстардың құрылымдық берiктiгiнiң 

әлсiреуiне жол бермеу үшiн шаралар қабылдайды. 

      35. Теңiз операцияларын жүргiзу кезiнде 

пайдаланылатын барлық теңiз құрылыстарының құрылымдық 

параметрлерi жүйелi түрде тексерiлуге және техникалық 

қызмет көрсетiлуге жатады. 

      36. Бөгде кемелерге теңiз құрылысының қауiпсiздiк 

аймақтары шегiне кiруге шек қойылады. Теңiздегi мұнай 

операцияларын қолдайтын теңiз және әуе кемелерi 

қауiпсiздiк үшiн үнемi бортта болып жауап беретiн теңiз 

құрылысының персоналын қауiпсiздiк аймағына өзiнiң кiру 

және бұған теңiз құрылысының басшысынан тиiстi рұқсат 

алу ниетi туралы хабардар етедi. 

      37. Жер қойнауын пайдаланушы (мердiгер) дәл 

координаталарды көрсете отырып, теңiз құрылысының 

орналасу орнын Қазақстан Республикасы Қарулы Күштерiнiң 

Әскери-теңiз күштерi Басқолбасшының басқармасы мен 

таяудағы порттың басшылығына хабарлайды. 

      38. Мұнай мен газды барлау және өндiруге арналған 

теңiз кемелерi, сонымен қатар жүзбелi бұрғылау 

қондырғылары Қазақстан Республикасының Үкiметiмен 

мойындалған сыныптау ұйымының бiреуiмен куәландырылудан 

және техникалық бақылау өткен кезде теңiзде жүзу 

қауiпсiздiк талаптарына сай салынады және 

пайдаланылады. 

      Ескерту. 38-тармақ жаңа редакцияда - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

      39. Жер қойнауын пайдаланушы (мердiгер) немесе 

жүзбелi жабдықты (жүзбелi бұрғылау қондырғысын) алуға 

тапсырыс берушi жұмыстарды орындауға арналған жабдық 

пен техникалық құралдардың, сондай-ақ экологиялық 

қауiпсiздiктi және қоршаған ортаны ластанудан қорғауды 

қамтамасыз етушi құралдардың, олардың бекiтiлген 

жобалық шешiмдерге сәйкестiгiн белгiлеу мақсатында 



оларды тексеру үшiн 2015 жылғы 29 қазандағы Қазақстан 

Республикасының Кәсiпкерлiк Кодексiнде және Қазақстан 

Республикасының «Жер қойнауы жер қойнауын пайдалану 

туралы» 2010 жылғы 24 маусымдағы Заңында және 

белгiленген тәртiпте құзыреттi орган мен уәкiлеттi 

органдардың лауазымды тұлғаларына теңiз құрылыстарына 

кедергiсiз кiруiн және тексерудi қажеттi 

түсiндiрулермен қамтамасыз етедi. 

      Ескерту. 39-тармақ жаңа редакцияда - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

      40. Теңiз құрылыстарын пайдаланудан шығару (жою) 

жер қойнауы және жер қойнауын пайдалану туралы 

Қазақстан Республикасының заңнамасына сәйкес жүзеге 

асырылады. 

      Теңiз құрылыстарын пайдаланудан шығару (жою) 

туралы шешiм құзыреттi органмен келiсiледi. 

      41. Теңiз құрылысын пайдаланудан шығару (жою) 

туралы шешiмдi құзыреттi органмен келiскеннен кейiн жер 

қойнауын пайдаланушы (мердiгер) теңiз құрылысын 

пайдаланудан шығару (жою) жөнiндегi жұмысты көздейтiн 

тарату жобасын әзiрлейдi және бекiтедi. 

      Жер қойнауын пайдаланушы (мердiгер) бекiткен 

теңiз құрылысын пайдаланудан шығаруға (жоюға) арналған 

тарату жобасы теңiз құрылысын пайдаланудан шығару (жою) 

жөнiндегi жұмысты жүзеге асыруды бастауға рұқсат алу 

үшiн негiз болып табылады. 

      42. Теңiз құрылысын пайдаланудан шығару (жою) 

жұмыстарын аяқтау мүдделi мемлекеттiк органдардың, 

құрылыс мекемесiнiң, жобалы мекемесiнiң және авторлық 

және техникалық қадағалауды жүзеге асыратын тұлғалардың 

қатысуымен жер қойнауын пайдаланушы құрған комиссиямен 

қаралады. 

      Ескерту. 42-тармақ жаңа редакцияда - ҚР 

Энергетика министрiнiң м.а. 18.07.2016 № 325 (алғашқы 

ресми жарияланған күнiнен кейiн күнтiзбелiк жиырма бiр 

күн өткен соң қолданысқа енгiзiледi) бұйрығымен. 

      43. Теңiз құрылысын пайдаланудан шығару (жою) 

комиссияның оң ұсынымы негiзiнде жүзеге асырылады. 

      44. Теңiз құрылыстарын пайдаланудан шығару (жою) 

бойынша жұмысы аяқталғаннан және бұл туралы актiге қол 

қойғаннан кейiн жер қойнауын пайдаланушы (мердiгер) 

тәуелсiз сарапшылардың қатысуымен қоршаған табиғи 

ортаның жағдайын бағалауды орындайды. 



      45. Теңiз құрылысын пайдаланудан шығарғаннан 

(жойғаннан) кейiн қоршаған табиғи ортаның жай-күйiн 

бағалау актiсiн қоршаған ортаны қорғау, су қорын 

пайдалану және қорғау, сумен жабдықтау, су бұру және 

жануарлар дүниесiн қорғау, өсiмiн молайту және 

пайдалану саласындағы уәкiлеттi органдары Қазақстан 

Республикасы экологиялық заңнамасына сәйкес бекiтедi. 

Жасанды аралдарды, бөгеттердi, 

құрылыстар мен қондырғыларды, 

сондай-ақ мұнай операцияларымен 

байланысты өзге де объектiлердi 

құру, пайдалану және    

қолдану қағидасына     

1-қосымша            

нысан 

Жасанды аралдарды, бөгеттердi, құрылыстар мен 

қондырғыларды, 

сондай-ақ мұнай операцияларымен байланысты өзге де 

объектiлердi құруға, пайдалануға және қолдануға 

рұқсат 

Нөмiрi:                                                

Берiлген жерi: 

Берiлген күнi: 

_______________________________________________________

______ берiлдi 

(жеке тұлғаның Т.А.Ә., заңды тұлғаның атауы) 

_______________________________________________________

_____________ 

(теңiз құрылыстары, объектiлерi аумағының 

координаталары) 

_______________________________________________________

_____________ 

(теңiз құрылысының, объектiнiң атауы (маркасы) 

_______________________________________________________

_____________ 

(теңiз құрылыстарын, объектiлерiн салу мерзiмi) 

_______________________________________________________

_____________ 

(теңiз құрылыстарын, объектiлерiн пайдалану шарттары) 

Мемлекеттiк уәкiлеттi органдардың келiсуi: 



Басшы (уәкiлеттi тұлға): тегi, аты, әкесiнiң аты 

(болған жағдайда) 

Электрондық-цифрлық қолтаңба 

Жасанды аралдарды, бөгеттердi, 

құрылыстар мен қондырғыларды, 

сондай-ақ мұнай операцияларымен 

байланысты өзге де объектiлердi 

құру, пайдалану және    

қолдану қағидасына     

2-қосымша            

нысан 

Жасанды аралдарды, бөгеттердi, құрылыстар мен 

қондырғыларды, 

сондай-ақ мұнай операцияларымен байланысты 

өзге де объектiлердi құруға, пайдалануға 

және қолдануға рұқсат алуға 

өтiнiш 

(қайда) 

_______________________________________________________

______ 

                    (уәкiлеттi органның толық атауы) 

(кiмнен) 

_______________________________________________________

_____ 

(жеке тұлғаның тегi, аты, әкесiнiң аты (болған 

жағдайда), ЖСН, заңды 

тұлғаның толық атауы, орналасқан жерiнiң мекенжайы, 

БСН, байланыс 

деректерi (телефон, факс, электрондық пошта) 

_______________________________________________________

______________ 

         (теңiз құрылысының, объектiнiң атауы (маркасы) 

_______________________________________________________

______________ 

_______________________________________________________

______________ 

(теңiз құрылыстарын салу немесе орналастыру бойынша 

мұнай 

операцияларын жүзеге асыру қажеттiлiгiнiң себебi мен 

негiздемесi) 

_______________________________________________________



______________ 

_______________________________________________________

______________ 

(жоспарланған теңiз құрылысының не осындай теңiз 

құрылысын салу 

жөнiндегi жүргiзiлетiн жұмыстардың сипаты, мерзiмi мен 

орналасатын 

жерi) 

_______________________________________________________

______________ 

_______________________________________________________

______________ 

            (қоса берiлiп отырған құжаттар тiзбесi) 

Ұйымның басшысы (лауазымы) ______________ 

_________________ 

                                  (қолы)       (Т.А.Ә.) 

20__ж. «___» ____________ 

Жасанды аралдарды, бөгеттердi, 

құрылыстар мен қондырғыларды, 

сондай-ақ мұнай операцияларымен 

байланысты өзге де объектiлердi 

құру, пайдалану және    

қолдану қағидасына     

3-қосымша            

Жасанды аралдарды, бөгеттердi, құрылыстар мен 

қондырғыларды, 

сондай-ақ мұнай операцияларымен байланысты өзге де 

Объектiлердi құруға, пайдалануға және 

қолдануға рұқсат алуға 

мәлiмет нысаны 

1. Теңiз құрылысын салу мақсаты, мәнi мен негiзi 

____________________ 

_______________________________________________________

_____________. 

2. Келiсiмшарттық аумақ шегiнде құрылатын теңiз 

құрылысының 

географиялық координаталарының негiздемесi: 

1) ендiгi 

_______________________________________________________

___; 

2) ұзақтығы 



_______________________________________________________

_. 

3. Теңiз құрылысын құру жөнiндегi жұмыстарды орындау 

кезiнде 

пайдаланылуы болжанатын кеме және өзге де жүзу 

құралдары туралы 

ақпарат: 

1) кеме және өзге де жүзу құралдарының 

саны_________________________; 

2) кеме және өзге де жүзу құралдарының атауы 

_______________________. 

4. Теңiз құрылысын құруды бастау және аяқтау күнi 

___________________ 

_______________________________________________________

_____________. 

5. Теңiз құрылысын пайдалану кезiнде қолданылатын 

байланыс құралдары 

(радиотаратқыштың қуаты, жиiлiктер, өзге де мәлiметтер) 

туралы 

ақпарат 

_______________________________________________________

_____. 

6. Теңiз құрылысын салу немесе орналастыру кезiндегi 

жоспарланғанiс-шаралар: 

1) техникалық сумен жабдықтаудың тұйық жүйелерiн, 

жүзгiш немесе 

тұрақты тазарту құрылыстары мен құрамында мұнай бар 

суды және басқа 

да зиянды заттарды қабылдауға арналған құралдар жасауды 

қоса алғанда, 

қоршаған ортаға ықтимал залалдың алдын алу немесе 

азайту жөнiнде ____ 

_______________________________________________________

_____________; 

2) теңiз құрылысында авариялық жағдайларды болдырмау 

және жою жөнiнде 

_______________________________________________________

_____________; 

3) теңiзде жүзудiң және ұшақ аппараттары ұшуының 

қауiпсiздiгiн 

қамтамасыз ету жөнiндегi, сондай-ақ балықтар және басқа 

да су 

жануарлары мекендейтiн ортаны, олардың көбею 

жағдайларын, өрiс аудару 

жолдарын және шоғырланған жерлерiн сақтау жөнiнде 



__________________. 

7. Теңiз құрылысын болжамды орналастыру орнының негiзгi 

гидрологиялық 

және гидрогеологиялық сипаттамалары, көтерiлген суды, 

жiберiлетiн 

сарқынды суларды, алынатын жерасты суларын алудың және 

(немесе) 

пайдаланудың болжанатын көлемi 

______________________________________ 

_______________________________________________________

_____________. 


